КОМИ РЕСПУБЛИКАСА ЮРАЛЫСЬЛÖН ИНДӦД

«Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь» Коми Республикаса Юралысьлӧн 2015 во урасьӧм тӧлысь 6 лунся 17 №-а Индӧдӧ вежсьӧмъяс пыртӧм йылысь
 Шуа:

1. Пыртны «Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь» Коми Республикаса Юралысьлӧн 2015 во урасьӧм тӧлысь 6 лунся 17 №-а Индӧдӧ   вежсьӧмъяс содтӧд серти.
2. Тайö Индӧдыс вынсялö сiйöс официальнӧя йӧзӧдан лунсянь.

Коми Республикаса Юралысь                                                        В.Гайзер

Сыктывкар

2015 вося лӧддза-номъя тӧлысь 16 лун

Индӧд дорӧ

СОДТӦД

«Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь» Коми Республикаса Юралысьлӧн 2015 во урасьӧм тӧлысь 6 лунся 17 №-а Индӧдӧ 

 пыртӧм вежсьӧмъяс 
«Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь» Коми Республикаса Юралысьлӧн 2015 во урасьӧм тӧлысь 6 лунся 17 №-а  Индӧдын:
Уна патераа керкаясӧн веськӧдлӧм серти удж лицензируйтан Коми Республикаса лицензия комиссия йылысь положениеын, мый вынсьӧдӧма Индӧдӧн (2 N-а содтӧд):

1) 26 пунктын "нуӧдӧны" кыв бӧрын содтыны "очнӧя" кыв;

2) 27 пунктын "очнӧй" кыв киритны;

3) 28 пункт гижны тадзи:

"28. Лицензия комиссияса заседание вылын кӧ кворумыс абу, Лицензия комиссияса веськӧдлысь вермӧ примитны мӧд кадпас вылӧ чукӧртчылӧм вуджӧдӧм йылысь помшуӧм, мый пасйӧны тайӧ Положениеса 32 да 33 пунктъяс серти дасьтӧм сёрнигижӧдын.";

4)  36 да 37 пунктъяс гижны тадзи:
"36. Сёрнитанторлӧн юалӧмъяс серти гӧлӧсуйтӧмсӧ нуӧдӧны бюллетеньяс сетӧмӧн. Бюллетеньясӧ пасйӧны Лицензия комиссияӧ пырысьяс веськыда Лицензия комиссиялӧн чукӧртчылӧм вылын да дзик пыр сетӧны гӧлӧсуйтӧм бӧрын Лицензия комиссияса секретарлы.

Гӧлӧсуйтігӧн Лицензия комиссияса секретар лыддьӧ гӧлӧсъяссӧ гӧлӧсуйтӧм вылӧ индӧм быд юалӧм кузя торйӧн. 
37. Лицензия комиссиялӧн чукӧртчылан сёрнитанторлӧн быд юалӧм серти гӧлӧсуйтӧм вылӧ бюллетеньясын Лицензия комиссияӧ пырысьлы быть колӧ бӧрйыны гӧлӧсуйтан татшӧм вариантъясысь 1 (ӧтиӧс): «та вӧсна», «паныд», «кутчыси». 

Лицензия комиссияӧ пырысь пасйӧ сылӧн помшуӧмлы лӧсялысь гӧлӧсуйтан вариант. Гӧлӧсуйтӧм вылӧ бюллетеньсӧ быть колӧ кырымавны Лицензия комиссияӧ пырысьӧн сылысь кырымпассӧ гӧгӧрвоӧдӧмӧн.";

5) 40 пункт гижны тадзи:
"40. Сэк, кор «та вӧсна» сетӧм гӧлӧсъясыс да «паныд» сетӧм гӧлӧсъясыс ӧткодьӧс, либӧ «та вӧсна» либӧ «паныд» гӧлӧс лыдыс гӧлӧсуйтӧмын участвуйтысьяс лыдысь джынсьыс этшаджык (сэк, кор эм кворум), помшуӧмсӧ примитӧны Лицензия комиссияса веськӧдлысьлысь либӧ тайӧ Положениеса 19 пункт серти сійӧс вежысь мортлысь вына гӧлӧс инӧд тӧд вылӧ босьтӧмӧн.";
6) 41 пункт киритны;

7) 42-55 пунктъяс лыддьыны лӧсялӧмӧн 41 – 54 пунктъясӧн. 
